
CAP. XV.

59



13 Ma lê rispundendu u l’ha ditu: qualunque pianta
che nun ha acciantòu u mæ Puæ celeste a sâ arrancâ.

14 Nu ghe dæ a mente: sun orbi e guidde d’orbi.
Se ün orbu u guidda ün âtru orbu, tütti dui cazzan in ta
fossa.

15 Pietru rispundendu u g’ha ditu: spieghime questa
parabula.

16 Ma lê u g’ha ditu: e vuiâtri ascì seì sensa intellættu?

17 Nu capî, che tüttu quellu che intra in bucca u se
ne va in ta pansa, e poi u l’è cacciòu ne a latrinha?

18 Ma quellu che sciorte dâ bucca u vegne da u
cheu, e questu u l’imbratta l’ommu:

19 Perchè da u cheu partan i penscei cattivi, i
omicidii, i adülterii, ê furnicasiuin, i ladrunissi, ê fâse
testimunianse e ê maldicense.

20 Queste sun ê cose che imhrattan l’ommu; ma u
mangiâ sensa lavâse ê muen nun imbratta l’ommu.

21 E Gesü sciurtìu de là u s’è retiòu nê parti de Tiru
e de Sidone.

22 E eccu ünha donna cananea sciurtìa da quelli
cunturni a l’ha alsòu a vuxe dixendu: Segnû figgiu de
Davidde, aggi pietæ de mi; mæ figgia a l’è malamente
turmentâ da u demoniu.

